
1. lota: 26. ágúst – 19. september
Tölfræði og líkindi
Námsefni: Almenn stærðfræði 3, 1. kafli, bls. 4 – 29 og efni frá kennurum.
Efni: Líkindareikningur, tölfræði og töflureiknir.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Gagnavinnsla: Notað tölfræðihugtök til að setja fram, lýsa, skýra og túlka gögn.
· Tölfræðikannanir: Skipulagt og framkvæmt tölfræðikannanir og dregið ályktanir af þeim.
· Myndrit: Lesið, skilið og lagt mat á tölfræðilegar upplýsingar sem settar eru fram opinberlega.
· Líkindatilraunir: Framkvæmt tilraunir þar sem líkur og tilviljanir koma við sögu og túlkað niðurstöður sínar.
· Líkindareikningur: Notað hugtök í líkindareikningi, eins og skilyrtar líkur, óháða atburði og notað einfaldar talningar til að reikna og túlka líkur á atburðum.
· Verkfæri og hlutbundin gögn: Valið og nýtt ólík hjálpargögn og verkfæri til stærðfræðilegrar iðkunar, þ.m.t. tölvutækni og gervigreind.
· Reiknihugsun og forritun: Rannsakað stærðfræðilega eiginleika og samhengi með því að nota forritun.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna námsmatsverkefni í töflureikni 12. september.
· 60 mínútna próf úr efni kaflans og skil á vinnumöppu 19. september.



2. lota: 22. september – 10. október
Talnareikningur, ferningar og ferningsrætur
Námsefni: Almenn stærðfræði 3, 2. kafli, bls. 30 – 59 og efni frá kennurum.
Efni: Talnamengi, námundun, veldi og ferningsrætur.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Röðun talna og talnamengi: Útskýrt eiginleika í talnamengjum náttúrulegra talna, heilla talna, ræðra talna og rauntalna.
· Námundun: Nýtt sér námundun með viðeigandi nákvæmni í útreikningum.
· Grunnreikniaðgerðir: Reiknað með rauntölum og nýtt sér tengsl og samhengi reikniaðgerðanna við útreikninga.
· Reiknireglur: Nýtt sér samhengi og tengsl reikniaðgerðanna og þekkingu sína í talnafræði við útreikninga.
· Rætur og veldi: Reiknað með veldum og ferningsrótum í einföldum tilvikum.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna próf úr efni kaflans og skil á vinnumöppu 10. október.

3. lota: 13. október – 7. nóvember
Pýþagóras og sannanir í rúmfræði
Námsefni: Almenn stærðfræði 3, 2. kafli, bls. 47 – 59  og 7. kafli, bls. 178 – 223.
Efni: Horn, rétthyrndir þríhyrningar og regla Pýþagórasar, aljöfnun og einslögun.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Samræður og tjáning: Tjáð sig og spurt spurninga um stærðfræðileg viðfangsefni, útskýrt og rökstutt lausnir sínar fyrir öðrum.
· Sannanir: Sett fram, túlkað og metið einföld stærðfræðileg rök og sannanir.
· Tungumál: Notað hugtök og aðferðir rúmfræðinnar til að lýsa eiginleikum fræðilegra fyrirbrigða.
· Skýringarmyndir: Teiknað skýringarmyndir og unnið með teikningar annarra út frá gefnum forsendum, t.d. um mælikvarða, einslögun og hlutföll, rannsakað og lýst sambandi milli teikningar og hlutar.
· Tvívíð form: Beitt þekktum eiginleikum lína, þríhyrninga og annarra marghyrninga til að reikna hliðarlengdir og horn, reiknað og útskýrt tengsl milli grundvallareiginleika hrings, útskýrt og beitt reglu Pýþagórasar.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· Munnlegt próf vikuna 10. – 14. nóvember.
· 60 mínútna skriflegt próf og skil á vinnumöppu 6. nóvember.


4. lota: 10. nóvember – 18. desember
Rúmfræði og mælingar
Námsefni: Almenn stærðfræði 3, 3. kafli, bls. 60 – 99 og Geogebra.
Efni: Strendingar og sívalningar, pýramítar, keilur og kúla, horn þríhyrninga, aljöfnun, einslögun og regla Pýþagórasar.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Verkfæri og hlutbundin gögn: Valið og nýtt ólík hjálpargögn og verkfæri til stærðfræðilegrar iðkunar, þ.m.t. tölvutækni og gervigreind.
· Táknmál og hugtök: Notað hugtök og táknmál stærðfræðinnar til að setja fram, tákna og leysa hversdagsleg og fræðileg verkefni.
· Rannsóknarvinna: Unnið skipulega, einn og í samvinnu, að því að rannsaka, setja fram, greina, túlka og meta stærðfræðileg viðfangsefni og líkön.
· Kynningar: Undirbúið og flutt kynningar og skrifað texta um eigin vinnu með stærðfræði.
· Tungumál: Notað hugtök og aðferðir rúmfræðinnar til að lýsa eiginleikum fræðilegra fyrirbrigða.
· Verkfæri: Nýtt rúmfræðiforrit til að gera teikningar, rannsaka rúmfræðilega eiginleika og setja fram rök.
· Skýringarmyndir: Teiknað skýringarmyndir og unnið með teikningar annarra út frá gefnum forsendum, t.d. um mælikvarða, einslögun og hlutföll, rannsakað og lýst sambandi milli teikningar og hlutar.
· Tími og klukka: Beitt brotum úr tímaeiningum og reiknað á milli tímabelta.
· Mælieiningar: Útskýrt tengsl mælieininga metrakerfis og túlkað miðað við önnur kerfi.
· Tvívíð form: Beitt þekktum eiginleikum lína, þríhyrninga og annarra marghyrninga til að reikna hliðarlengdir og horn, reiknað og útskýrt tengsl milli grundvallareiginleika hrings, útskýrt og beitt reglu Pýþagórasar.
· Þrívíð form: Mælt stærðir á þrívíðum formum, áætlað og reiknað rúmmál og yfirborðsflatarmál og skilið tengsl við tvívíð form, samhverfu og snúningsmiðju.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.

Námsmat: 
· 60 mínútna próf úr efni kaflans og skil á vinnumöppu 5. desember.
· Geogebra, verkefni unnið í tíma 20. nóvember.
· Skil á verkefninu Jólahljómsveitin 16. desember.
· Kynningar á verkefninu Jólahljómsveitin 16.-18. desember.


5. lota: 6. janúar – 6. febrúar
Algebra
Námsefni: Almenn stærðfræði 3, 5. kafli, bls. 116 – 149.
Efni: Veldi, margliður og þáttun.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Sætiskerfi: Notað tugakerfisrithátt og sýnt skilning á sætiskerfi við ritun staðalforms tölu.
· Rætur og veldi: Reiknað með veldum og ferningsrótum í einföldum tilvikum.
· Mynstur: Unnið með talnarunur og mynstur á skipulegan hátt og lýst þeim með táknmáli algebrunnar.
· Óþekktar stærðir: Einfaldað algebrustæður og leyst jöfnur með einni óþekktri stærð.
· Jöfnur og ójöfnur: Sett fram jöfnur og ójöfnur út frá gefnum forsendum og túlkað merkingu lausnar sinnar við raunverulegt samhengi.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna próf úr efni kaflans og skil á vinnumöppu 6. febrúar.
6. lota: 9. febrúar – 6. mars
Fjármálalæsi og stærðfræði úr daglegu lífi
Námsefni: Fyrstu skref í fjármálum (valdir kaflar) og aukaefni frá kennurum.
Efni: Fjármál í daglegu lífi, prósentureikningur og töflureiknir.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Verkfæri og hlutbundin gögn: Valið og nýtt ólík hjálpargögn og verkfæri til stærðfræðilegrar iðkunar, þ.m.t. tölvutækni og gervigreind.
· Þrautalausir: Nýtt fjölbreyttar reikniaðgerðir og stærðfræðilegt samhengi til að leysa þrautir og rökstutt svör sín.
· Rannsóknarvinna: Unnið skipulega, einn og í samvinnu, að því að rannsaka, setja fram, greina, túlka og meta stærðfræðileg viðfangsefni og líkön.
· Reiknihugsun og forritun: Rannsakað stærðfræðilega eiginleika og samhengi með því að nota forritun.
· Hlutföll: Skýrt sambandið milli almennra brota, tugabrota og prósenta og beitt þeim við rauntengd viðfangsefni.
· Fjármál: Nýtt helstu hugtök fjármála, í tengslum við eigin fjármál, launagreiðslur, skatta og fjárfestingar og nýtt við útreikninga og úrlausnir verkefna daglegs lífs.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna próf úr efni kaflans og skil á vinnumöppu 6. mars.
· Skil á verkefninu Hvað kosta ég? 10. febrúar.
· Þátttaka í Fjármálaleikunum sem fara fram í byrjun mars.
7. lota: 9. mars – 10. apríl
Jöfnur og jöfnuhneppi
Námsefni: Almenn stærðfræði 3, 6. kafli, bls. 150 - 177.
Efni: Jöfnur og jöfnuhneppi.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Hnitakerfi: Túlkað gröf beinna lína í hnitakerfi í rauntengdu samhengi, teiknað þau á blaði og stafrænt og notað teikningarnar til að leysa jöfnur.
· Jöfnuhneppi: Leyst saman jöfnur með fleiri en einni óþekktri stærð.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna próf úr efni kaflans og skil á vinnumöppu 10. apríl.

8. lota: 13. apríl – 30. apríl
Föll og fleygbogar
Námsefni: Almenn stærðfræði 2, kafli 6, bls. 197-211, Skali 3B, 4. kafli, bls. 6-47 og efni frá kennara.
Efni: Annars stigs jöfnur / föll.
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Verkfæri og hlutbundin gögn: Valið og nýtt ólík hjálpargögn og verkfæri til stærðfræðilegrar iðkunar, þ.m.t. tölvutækni og gervigreind.
· Föll: Unnið með fallahugtakið á mismunandi formi og við mismunandi aðstæður, bæði á blaði og með stafrænum verkfærum.
· Margliður: Fundið skurðpunkta við ása og útskýrt tengsl við þáttun og staðalform fyrir fyrsta og annars stigs margliður.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
Námsmat: 
· 60 mínútna próf úr efni kaflans og skil á vinnumöppu 30. apríl.


8. lota: 1. maí – 27. maí
Lokaverkefni
Námsefni: Allt námsefni vetrarins
Efni: Allir námsþættir vetrarins
Hæfniviðmið úr Aðalnámskrá grunnskóla til hliðsjónar við námsmat. 
Við lok 10. bekkjar getur nemandi:
· Samræður og tjáning: Tjáð sig og spurt spurninga um stærðfræðileg viðfangsefni, útskýrt og rökstutt lausnir sínar fyrir öðrum.
· Táknmál og hugtök: Notað hugtök og táknmál stærðfræðinnar til að setja fram, tákna og leysa hversdagsleg og fræðileg verkefni.
· Þróun aðferða: Þróað, útskýrt og rökstutt hentugar aðferðir sem byggja á eigin skilningi við reikning með ræðum tölum.
· Rannsóknarvinna: Unnið skipulega, einn og í samvinnu, að því að rannsaka, setja fram, greina, túlka og meta stærðfræðileg viðfangsefni og líkön.
· Kynningar: Undirbúið og flutt kynningar og skrifað texta um eigin vinnu með stærðfræði.

Námsmat: 
· Lokaverkefni, skil á skýrslu 26. maí.
· Lokaverkefni, kynning 26. - 27. maí.
[bookmark: _Hlk177490318]
Endurtekin próf 
Hæfniviðmið úr Aðalnámskrá grunnskóla eru notuð til hliðsjónar við námsmat samkvæmt matsviðmiðum, við útskrift úr grunnskóla.
Nemendur hafa tækifæri til að endurtaka 6 af 36 hæfniviðmiðum vetrarins.
ATH. Hvert próf og verkefni metur nokkur hæfniviðmið þannig að nemandi er ekki að endurtaka sex heil próf heldur hluta úr prófum.
Endurtekin próf verða dagana 8., 15. og 22. maí.


Námsmat
[bookmark: _Hlk177490463]Nemendur fá í byrjun hverrar lotu afhenta áætlun fyrir lotuna. Við lok lotunnar skila nemendur vinnubók með efni lotunnar ásamt því að takast á við próf eða verkefni þar sem reynir á þá hæfni sem unnið er með hverju sinni. Það er á ábyrgð nemanda að vinna eftir og fylgja áætlun, skila vinnubók og verkefnum og mæta í próf. 

Námsmat er unnið út frá hæfniviðmiðum Aðalnámskrár grunnskólanna en þau eru sett fram í fimm flokkum:
· Vinnulag stærðfræðinnar
· Tölur og reikningur
· Algebra
· Tölfræði og líkindi
· Rúmfræði og mælingar
Námsmat er sýnilegt nemendum og aðstandendum á Mentor. Fyrir verkefni og próf birtist ýmist lokið eða ólokið en þau hæfniviðmið sem metin eru hverju sinni fá lit í takt við hæfni nemandans og eru sýnileg á hæfnikorti nemanda. 
Hæfnin skiptist á þessa leið:
	Blár – framúrskarandi hæfni - A
	Grænn – hæfni náð – B
	Gulur – þarfnast þjálfunar - C
	Rauður – hæfni ekki náð – D



Matsviðmið
Við útskrift úr grunnskóla er námsmat samkvæmt matsviðmiðum aðalnámskrár og eru hæfniviðmiðin sem metin eru í hæfnikorti nemenda byggð á þeim. 
Samkvæmt aðalnámskrá grunnskóla liggur þetta að baki A, B og C í stærðfræði við lok grunnskóla. Einkunnirnar B+ og C+ fá þeir nemendur sem hafa náð öllum þáttum B eða C og flestum þáttum A eða B. Nemendur sem ekki ná matsviðmiðum C fá einkunnina D.

A
Nemandi getur tjáð sig á skýran og fjölbreyttan hátt um stærðfræðileg efni og um veruleikann með tungumáli stærðfræðinnar. Útskýrt hugsun sína fyrir öðrum á greinagóðan hátt, leitað lausna og sett viðfangsefni fram á fjölbreyttan og nákvæman stærðfræðilegan hátt með því að beita skapandi hugsun, ígrundun og röksemdafærslu. Sett fram, greint, túlkað og metið stærðfræðileg líkön af öryggi á gagnrýninn og skýran hátt. Notað af öryggi hugtök og táknmál stærðfræðinnar til að setja fram, tákna og leysa hversdagsleg og fræðileg verkefni og rætt gagnrýnið um lausnir, valið og nýtt ólík hjálpatæki til stærðfræðilegra verka, þar með talin tölvutækni. Unnið sjálfstætt og skipulega við að rannsaka, greina, túlka, setja fram tilgátur, finna lausnir og alhæfa um hvers kyns viðfangsefni með hjálp stærðfræðinnar. Lesið og lagt gagnrýnið mat á stærðfræðitexta. Valið og notað viðeigandi verkfæri, s.s. tölvur og kynnt niðurstöður sínar á skýran og greinagóðan hátt. Notað rauntölur og reiknað af öryggi með ræðum tölum, greint af öryggi samhengi milli talna í ólíkum talnamengjum. Verið leiðandi í að þróa lausnaleiðir, nýtt sér samhengi og tengsl reikniaðgerðanna og notað þá þekkingu af sveigjanleika við útreikninga og mat á þeim. Rannsakað skipulega mynstur og alhæft um þau, leyst jöfnur af öryggi, notað breytistærðir á sveigjanlegan hátt og lýst sambandi þeirra með stæðum og föllum.

B
Nemandi getur tjáð sig á skýran hátt um stærðfræðileg efni og um veruleikann með tungumáli stærðfræðinnar. Útskýrt hugsun sína fyrir öðrum, leitað lausna og sett viðfangsefni fram á fjölbreyttan stærðfræðilegan hátt, með því að beita skapandi hugsun, ígrundun og röksemdafærslu. Sett fram, greint, túlkað og metið stærðfræðileg líkön á skýran hátt. Notað hugtök og táknmál stærðfræðinnar til að setja fram, tákna og leysa hversdagsleg og fræðileg verkefni og rætt um lausnir og nýtt ólík hjálpatæki til stærðfræðilegra verka, þ.m.t. tölvutækni. Unnið skipulega að því að rannsaka, greina, túlka, setja fram tilgátur, finna lausnir og alhæfa um hvers kyns viðfangsefni með hjálp stærðfræðinnar. Lesið og lagt mat á stærðfræðitexta, notað viðeigandi verkfæri s.s. tölvur og kynnt niðurstöður sínar á skýran hátt. Notað rauntölur og reiknað með ræðum tölum, greint samhengi milli talna í ólíkum talnamengjum. Tekið þátt í að þróa eigin lausnaleiðir, nýtt sér samhengi og tengsl reikniaðgerðanna og notað þá þekkingu við útreikninga og mat á þeim. Rannsakað mynstur og alhæft um þau, leyst jöfnur, notað breytistærðir og lýst sambandi þeirra með stæðum og föllum. Notað undirstöðuhugtök rúmfræðinnar á fjölbreyttan hátt. Nýtt einslögun, hornareglur og hnitakerfi til að teikna, greina og skapa rúmfræðilega hluti. Sett fram einföld rúmfræðileg rök, mælt og reiknað lengd, flöt og rými og nýtt tölvur til þessara hluta. Notað tölfræðihugtök til að skipuleggja, framkvæma og túlka tölfræðirannsóknir. Framkvæmt og dregið ályktanir af tilraunum, þar sem líkur og tilviljun koma við sögu. Notað líkindahugtök og talningar til að reikna og túlka líkur á atburðum.

C
Nemandi getur tjáð sig að nokkuð vel um stærðfræðileg efni og um veruleikann með tungumáli stærðfræðinnar. Útskýrt hugsun sína fyrir öðrum, leitað lausna og sett stærðfræðileg viðfangsefni fram, með því að beita skapandi hugsun, ígrundun og einfaldri röksemdafærslu. Fylgt og sett fram, greint, túlkað og metið stærðfræðileg líkön á einfaldan hátt. Notað að vissu marki hugtök og táknmál stærðfræðinnar til að setja fram, tákna og leysa einföld hversdagsleg verkefni og rætt um lausnir og nýtt ólík hjálpatæki til stærðfræðilegra verka, þ.m.t. tölvutækni. Getur að vissu marki unnið að því að rannsaka, greina, túlka, setja fram tilgátur og finna lausnir með hjálp stærðfræðinnar. Lesið og lagt að vissu marki mat á stærðfræðitexta, notað verkfæri s.s. tölvur og kynnt niðurstöður sínar á viðeigandi hátt. Notað rauntölur og reiknað með ræðum tölum, skráð svör sín með tugakerfisrithætti og tekið þátt í að þróa eigin lausnaleiðir. Nýtt sér samhengi og tengsl reikniaðgerðanna og notað algengar reiknireglur. Rannsakað mynstur, leyst einfaldar jöfnur, reiknað með breytistærðum og notað reglur algebrunnar við reikning. Notað undirstöðuhugtök rúmfræðinnar á að vissu marki. Nýtt einslögun, hornareglur og hnitakerfi til að teikna, greina og skapa rúmfræðilega hluti. Sett fram einföld rúmfræðileg rök undir leiðsögn, mælt og reiknað lengd, flöt og rými og nýtt tölvur til þessara hluta.
Notað tölfræðihugtök við að skipuleggja, framkvæma og túlka tölfræðirannsóknir undir leiðsögn. Framkvæmt og dregið ályktanir af tilraunum, þar sem líkur og tilviljun koma við sögu. Notað einföld líkindahugtök og talningar til að reikna og túlka líkur á atburðum.

